
YELELA   
 
1. Umfundi kufanele afunde ikhaseli ngokukhulu ukuyelela ngaphambi kobana 

aphendule imibuzo. 
  

 
2. 
 

Ungalingi ufunde iphepha lemibuzo loke. Qala ikhasi lokumunyethweko 
elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo le 
bese ukhetha leyo ofisa ukuyiphendula. 

  

 
3. Iphepheli LINEENGABA EZINE:   
 
 ISIGABA A: 

ISIGABA B: 
ISIGABA C: 
ISIGABA D: 

Inovela (35) 
Umdlalo (35) 
Iindaba ezifitjhani (35) 
Iinkondlo (35) 

  

 
4. Khetha IINGABA EZIMBILI uphendule ngazo.  

 
ISIGABA A: INOVELA 
Phendula imibuzo yenovela oyifundileko. 
 
ISIGABA B: UMDLALO 
Phendula imibuzo yomdlalo owufundileko. 
 
ISIGABA C: IINDABA EZIFITJHANI 
Phendula imibuzo ngeendatjana ZOMBILI. 
 
ISIGABA D: IINKONDLO 
Phendula imibuzo ngeenkondlo ZOMBILI. 

  

 
5. Sebenzisa irhelo lokuhlola ukuqinisekisa bona yoke imibuzo uyiphendulile.   
 
6. Landela imiyalo onikelwe yona ekuthomeni kwaleso naleso sigaba 

ngokuyelela okukhulu. 
  

 
7. Tlola iinomboro zeempendulo njengombana zinjalo ephepheni lemibuzo.   
 
8. Thoma isigaba ESINYE NESINYE ekhasini ELITJHA.   
 
9. Isikhathi esiphakanyisweko sokuphendula isigaba ngasinye:   
 
 ISIGABA A: 

ISIGABA B: 
ISIGABA C: 
ISIGABA D: 

Pheze imizuzu ema-75 
Pheze imizuzu ema-75 
Pheze imizuzu ema-75 
Pheze imizuzu ema-75 

  

 
10.  Tlola ngesandla esihle nesibonakalako. 2025 

IKHASI LETHEYIBULA LOKUMUNYETHWEKO: 
 
Abafundi bayeleliswa bona baphendule yoke imibuzo. 

  

 
ISIGABA A: INOVELA 
 
Phendula YOKE imibuzo. 

INOMBORO YOMBUZO IMITLOMELO INOMBORO YEKHASI 
1.1 UBonakele 18 5 

 
1.2 UBonakele 17 7 
 
ISIGABA B: UMDLALO 
 
Phendula YOKE imibuzo. 
2.1 Umngani 18 9 

 
2.2 Umngani 17 11 
 
ISIGABA C: IINDABA EZIFITJHANI 
 
Phendula iindatjana EZIMBILI zencwadi eyodwa. 

 
 
 
 

3.1 'Kuyarara' 18 13 
   
3.2 'Iintjhijilo' 17 15 
 
ISIGABA D: IINKONDLO 
 
Phendula YOKE imibuzo. 
4.1 'Tjalani Bafundi' 18 17 
 
4.2 'Ngikhumbula ikaba yami' 17 19 
 
 
 
 
 
 
 
 
 
 
 
 
 
 
 



IsiNdebele ILimi LokuThoma LokweNgeza (FAL)/P2 4 DBE/Mrhayili/Mgwengweni 2025 
 SC/NSC Confidential 

Ilungelo lokukhuphela lifunjethwe Phendla 

 

 
 
IRHELO LOKUQINISEKISA 
 
Tlola itshwayo (√) erhelweni lokuqinisekisa elilandelako ukuhlola bona uphendule 
YOKE imibuzo elindelekileko. 

  

 
ISIGABA IINOMBORO 

ZEMIBUZO 
INANI LEMIBUZO 

EZOKUPHENDULWA 
ITSHWAYO 

(√) 
ISIGABA A: 
 
UMBUZO 1.1 
UMBUZO 1.2 

 
 

1.1.1–1.1.12 
1.2.1–1.2.10 

 
 

1 

 

ISIGABA B: 
 
UMBUZO 2.1 
UMBUZO 2.2 

 
 

2.1.1–2.1.11 
2.2.1–2.2.10 

 
 

1 

 

ISIGABA C: 
 
UMBUZO 3.1 
UMBUZO 3.2 

 
 

3.1.1–3.1.11 
3.2.1–3.2.10 

 
 

1 

 

ISIGABA D: 
 
UMBUZO 4.1 
UMBUZO 4.2 

 
 

4.1.1–4.1.10 
4.2.1–4.2.10 

 
 

1 

ISIGABA A: INOVELA   
 
Phendula YOKE imibuzo. 
 
UMBUZO 1: UBONAKELE – M Sikosana 

  

 
1.1 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI A 

  

 
 'Yinengi imali engiyiphetheko le. Kungcono ngisukele iinkomezi la ngikhambe 

ngiyokukhwela ibhesi, ngizase ngibone bonyana ngizakulala kuphi ebusukwini 
banamhlanjesi.' Wathi nakaqeda ukutjho njalo waqalaqala bonyana akekho 
umuntu ombonako. Wabona bonyana akekho umuntu ombonako bonyana 
uyabaleka. Wasuka khonokho waratha emasimini, wangena ehlathini. 
Wagijima wabe wayokuphumulela ngale kwalo. Nguye loya, aqale endleleni 
ekhamba iinkoloyi neembhesi. Uthe nakafika esitopeni seembhesi kanti 
besele kusikhathi sokobana kufike ibhesi eya ngelokitjhini abalibiza ngokuthi 
yiDaveyton, khona ngapha ngeBenoni.  
 
Abantu boke egade bangebhesini bamqala phasi naphezulu ngombana 
bambona indlela ambethe ngayo, asambethe izambatho zokwelusa, aziphiwa 
ngukosikazi omhlophe lo egade amsebenza kodwana besele kusikhathi eside 
zagcina amanzi ngombana khabe asebenza ngazo. Amanyathelo nawo gade 
asese nobulongwe beenkomo, adabukile, isithende esinye sesasuka, sasala 
emasimini nakakhupha iinkomo ezabe zilelesile. Ibhesi yakhamba njalo 
beyayokungena ngeDaveyton. UBonakele naye wabona bonyana akukho 
okhunye angakwenza nje kukobana alandele labo abahlikako. Wahlika 
wajama eqadi kwendlela. Nakasuka lapho waqala ngapha nangapha, 
wangena indlela. Kwenzeka koke lokhu nje kukhona abanamehlo avulekileko, 
abakwazi ukubona msinyana bonyana ngubani umuntu ongasuye 
wakilendawo nomuntu okungewendawo leyo.  

[Ikhasi 17] 

 1.1.1 Tlola ibizo lelokitjhi lapha uBonakele aya khona emva kokusuka 

eplasini lebhuru. 
  

(1) 
 
 1.1.2 Ngamaphuzu AMABILI hlathulula ubujamo bakaBonakele obenze 

bona abantu bamqale phasi naphezulu ngesikhathi akhwela 
ngebhesini.  

  
 
(2) 

 
 1.1.3 Ngokurhunyezweko hlathulula isenzo esimbi esenziwa nguNduku 

banoSponono kuBonakele nakaqeda ukuhlika ibhesi.  
  

(1) 
 
 1.1.4 Hlathulula okufanako phakathi komlingisi onguNaMndebele 

nomlingisi onguNaSilombo. Ipendulwakho ayibe maphuzu 
AMABILI. 

  
 
(2) 

 
 1.1.5 Hlathulula iqhinga elenziwa nguBonakele ukobana azisindise 

kiboNduku banoSponono newoma labantu ngesikhathi balwa naye 
esitetjhini sesitimela.  

  
 
(1) 

 1.1.6 Phendula isitatimende esingenzasi ngoLIQINISO nofana AKUSILO 

IQINISO bese usekela isiqunto osithathako ngephuzu ELILODWA. 
 
Ikolelo idlale indima ekulu ukobana ummongondaba wenovela le 
uragele phambili. 

  
 
 
 
(1) 

 
 1.1.7 Ngephuzu ELILODWA hlathulula isehlakalo esibufakazi bokobana:  

 
(a) UNaSilombo umlingisi oyimbangi. 
 
(b) UMahlangu umlingisi oyihlanganisa. 

  
 
(1) 
 
(1) 

 
 1.1.8 Ipilo kaBonakele kwaMthimunye iveza irarano hlangana nomlingisi 

oyikutani nendawo. Sekela isitatimende esingehla ngamaphuzu 
AMABILI. 

  
 
(2) 

 
 1.1.9 Ucabanga bona ngisiphi isifundo esisilethelwa sisenzo 

sakaBonakele sokungathukani noNaSilombo nakamtlhorisako 
nalokha nakamlayelisako. 

  
 
(1) 

 
 1.1.10 Khetha ipendulo enembako kilezi ezingenzasi. 

 
Isisusa serarano enovelini engehla le: 
 
A Kuzipha inarha kwakaNaMndebele. 
B Kukhamba kwakaBonakele ekhabo eSiyabuswa. 
C Kukuba sidisi kwakaBafunani. 
D Kufika kwakaNaSilombo kwaMahlangu atlhorise uBonakele. 

  
 
 
 
 
 
 
(1) 

 
 1.1.11 Ngokubona kwakho ingabe singaba namuphi umthelela isenzo 

sakaNaSilombo sokungabiki umlandu kaBafunani kwaKhoza? 
  

(2) 
 
 1.1.12 Tshwaya ngokuphumelela komtloli ukusebenzisa isizinda 

sesikhathi esivangileko enovelini le. Ipendulwakho ayibe maphuzu 
AMABILI. 

  
 
(2) 

1.2 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI B 

  

 
 UBonakele bekanganaso isikhathi sokudlala ngamathuba nakavelako. 

Wazimisela ngawo woke amandla anawo bona naye abe ngomunye wabantu 
abaziwako emdlalweni wezamaguduva. Lokhu ukuzimisela kwakhe bakubona 
aboKiller nabanye abambisene nabo kilesi siqhema. Nje-ke nabo benza koke 
okusemandlenabo bona bamenze bona agcine sele ayikutani yamaguduva. 
 
Umphathi wakhe akhange athande ukona isikhathi sakaBonakele. Wamfaka 
esiqhemeni sababhadalelwako kwezamaguduva. Kwamthokozisa khulu lokho 
uBonakele. Kwaduma iDaveyton yoke bonyana uBonakele sele angomunye 
wabalelwa unongorwana kezamaguduva. Abanye bamfisela itjhudu kodwana 
abanye abangamthandiko njengoSponono noNduku khabe bafisa ngasuthi 
uBonakele angekhe aphumelela. Kwathi ngemuva kwesikhathi esincani nje 
kwezwakala emaphepheni nemirhatjhweni bonyana uBonakele Mahlangu 
uzokubethana nesokana elivela ngaphetjheya kwelwandle. Bazokubanga 
unongorwana wephasi kwezamaguduva kilabo abasebangeni eliphakathi. 
 
'Bonakele namhlanjesi uyindoda emadodeni, kodwana okunengi 
sizakukhuluma ngemuva kobana sewulihlulile isokana ozokubambana nalweli 
ngenyanga esizayithoma le. Ngiyathemba nawe sewuyazizwa neengazini 
bonyana uzalihlula. Akusinjalo ndoda?' kwabuza uKiller. 'Ngifisa ngathi ngabe 
sibethana khona kusasa lokhu okusako!' 
'Gade ngililindele ithuba elifana naleli. Namhlanjesi nami ngiyazizwa nanyana 
ngilele bonyana ngiyindoda emadodeni.' 
 

[Ikhasi 54] 

 1.2.1 Tlola amabizo wabantu abebafisa bona uBonakele angaphumeleli.  (2) 
 
 1.2.2 Tlola iinsetjenziswa zokurhatjha EZIMBILI ezaveza indaba 

yokobana uBonakele uyokulwa nesokana langaphetjheya. 
  

(2) 
 
 1.2.3 Hlathulula ubudisi uBonakele ahlangabezana nabo lokha nakahlala 

ehlathini. 
  

(1) 
 
 1.2.4 Rhunyeza okungafaniko ebekubonakala emzimbeni kaBonakele 

lokha nakahlala kwabo eSiyabuswa nalokha nakahlala 
kwaMbuyiseli. 

  
 
(2) 

 
 1.2.5 Phendula isitatimende esingenzasi ngoLIQINISO nofana AKUSILO 

IQINISO bese usekela isiqunto osithathako ngephuzu ELILODWA. 
 
Isikopilo/ubujamo bepilo yomndeni kaMahlangu banoNaSilombo 
ngibo obubangele ukutjhabalala kwekusasa lakaBafunani. 

  
 
 
 
(2) 

 
 1.2.6 Ucabanga bona bewuyini umnqopho womtloli wokusebenzisa 

umlingisi onguBonakele bona alwe ipi yephasi kezeendubulo 
nomdlali wangaphetjheya enovelini le? Ipendulwakho ayibe liphuzu 
ELILODWA. 

  
 
 
(2) 

 1.2.7 Amagama akhulunywa nguKiller athi, 'UBonakele uyikomo edla 

yodwa' amveza amlingisi onjani uBonakele? 
  

(1) 
 
 1.2.8 Hlathulula izehlakalo ezibufakazi bokobana uNaSilombo unesimilo 

sokutlhorisa uqalise khulukhulu ebalingisini abalandelako: 
 
(a) UBafunani 
 
(b) Uyise kaBafunani, uNkosi. 

  
 
 
(1) 
 
(1) 

 
 1.2.9 Tshwaya ngelihlo elibukhali ngesiphetho senovela le. 

Ipendulwakho ayibe liphuzu ELILODWA. 
  

(2) 
 
 1.2.10 Ingabe UYAZWELANA nofana AWUZWELANI noBafunani 

ngesehlakalo sokobana uMahlangu amdime imali yokubhadela 
ikhambo lesikolo? Sekela isiqunto osithathako ngephuzu eliphuzu 
ELILODWA. 

  
 
 
(1) 

 
IMITLOMELO YESIGABA A:  35 

ISIGABA B: UMDLALO   
 
Phendula YOKE imibuzo.   

 
UMBUZO 2: UMNGANI – ST Nkambule   

 
2.1 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI C 

  

 

(Namhlanjesi lilanga lokuphuma kwemiphumela yabafundi bebanga letjhumi. 
Abafundi abanengi bavukele ngeentolo eziseduze nalapha bahlala khona, 
ukuyokuthenga iphephandaba eliphethe imiphumela yabafundi bebanga 
letjhumi. Ngapha ngeMaza abafundi bavukele esitolo kwaTjhigila 
ukuyokuthenga iphephandaba. UMlakana isokana lakwaSithole lijame 
noKhabo, uBusi no-Oscar ebegade afunda nabo igreyidi le-12, bangaphasi 
komuthi womrula baphethe iphephandaba, baqala amabizo wabo.) 
 

 
 
 
 
5 

 

UMLAKANA: 
 
 
UBUSI: 
 
 
U-OSCAR: 
UKHABO: 
U-OSCAR: 
 
UMLAKANA: 
 
 
U-OSCAR: 
 
 
 
UMLAKANA: 
 
 
UBUSI: 
 
U-OSCAR: 
 

(Eqele phezulu kanye athabile, nakasuka lapho azwakale 
asithi.) Zimami ngiyathokoza ngiphasile. Bengingatjho bona 
ngizokuphasa kuhle kangaka!  
(Eqele phezulu athabile.) Zimami nami ngiphasile! (Abumbe 
izandla zakhe ngokwetshwayo lokuthandaza.) Ngiyathokoza 
Zimu. 
(Athabile.) Zimu ngiyathokoza nami ngiphasile. 
(Athabile.) Nami ngiphasile ngiyathokoza Zimu. 
Bakwethu kufanele sithabeni kwamanikelela ngombana soke 
siphase kuhle ngamalengiso. 
(Asekela u-Oscar.) Uqinisile lapho Oscar, phela bekuzoba 
buhlungu khulu, ngathana omunye wethu akhange 
aphumelele. 
Bekuzokuba buhlungu khulu Mlakana. Qala njengombana 
silapha nje, besifunda soke ngokuhlanganyela nemisebenzi 
yesikolo besiyenza ngokuhlanganyela. Ngalokho kuhle 
ngombana siphasile soke.  
Ukusizana kwethu ngemisebenzi yesikolo ngaso soke isikhathi 
kusisize khulu, qala namhlanje soke sithabile ngombana 
siphasile. 
(Angenelela.) Lokhu kulitshwayo elihle elitjengisako bona 
ubungani bethu lobu akusibungani bokukhohlisana. 
Nababelethi bethu bazokuthaba ngombana bazokubona 
bonyana besizimisele ngeencwadi zethu zesikolo. 
 

 [Ikhasi 13–14] 

 2.1.1 Hlathulula OKUBILI okuvezwe etheksthini engehla okutjengisa 

bona abadlalaba babangani beqiniso. 
  

(2) 
 
 2.1.2 Tlola OKUKODWA okuvele etheksthini engehla okukhombisa bona 

isizinda somdlalo lo siveza isikhathi sanje. 
  

(1) 
 
 2.1.3 Ngokurhunyezweko hlathulula okwabonakala kumraro nokwaletha 

ukudana ngesikhathi abanganaba basathabele imiphumela. 
  

(1) 

 2.1.4 Hlathulula isenzo esimbi esaba sivumelwano phakathi 

kwakaKhabo noSello mayelana nokuthuthukisa amarhwebo wabo. 
Ipendulwakho ayibe liphuzu ELILODWA. 

  
 
(2) 

 
 2.1.5 Hlathulula isehlakalo esavelela uMlakana nesenza bona ibhudango 

lakhe litjhabalale. 
  

(1) 
 
 2.1.6 Madanisa ibizo elisekholomini B nesitatimende esisekholomini A.   
 

  IKHOLOMU A IKHOLOMU B   
  1. Umdlali oyimbangi 

 
2. Umdlali ongumasizabulale ebantwini 

abatjha beMaza 

A.  UMbizo 
 
B.  USello 
 
C.  UMlakana 
 
D.  U-Oscar 

  
    
    
    

 (2 x 1)  (2) 
 
  2.1.7 Hlathulula isisusa serarano somdlalo lo. Ipendulwakho ayibe 

liphuzu ELILODWA. 
  

(1) 
 
 2.1.8 Nawuyelela izehlakalo ezivezwe emdlalweni ongehla lo, ingabe 

umtloli uphumelele ukunikela umdlalo lo isihloko esiwufaneleko? 
Sekela ipendulwakho ngephuzu ELILODWA. 

  
 
(2) 

 
 2.1.9 Phendula isitatimende esingenzasi ngoLIQINISO nofana AKUSILO 

IQINISO bese usekela isiqunto osithathako ngephuzu ELILODWA. 
 
UMlakana bekathengisa iindakamizwa kodwana yena 
bekangazibhemi. 

  
 
 
 
(2) 

 
  2.1.10 Ngokubona kwakho ingabe ngisiphi isifundo esitholakala 

esehlakalweni esilandelako. 
 
(a) USello nakanikela uMlakana imali eyagcina imenza isigqila 
 sakaMbizo. 
 
(b) Ukubotjhwa kwakaKhabo esiphethweni somdlalo lo.  

  
 
 
 
(1) 
 
(1) 

 
 2.1.11 Tshwaya ngelihlo elibukhali ukukhambelana kwepilo yabantu 

abatjha beSewula Afrika esikhathini sanamhlanje namezwi 
akhulunywa nguMlakana nakathi; 'Namhlanjesi ibhudango lami 
litjhabalele ... umngani uyatjhaphisana. Ngilapha nje kungebanga 
lomngani.'  

  
 
 
 
(2) 

2.2 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI D 

  

 
 (UBusi bano-Oscar baditjhe elawini lapha kuqatjhe khona uBusi bayacoca. 

Babhambalele phezu kombhede.) 
 

  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

U-OSCAR: 
 
UBUSI: 
 
 
 
U-OSCAR: 
 
UBUSI: 
 
 
 
U-OSCAR: 
 
UBUSI: 
 
 
U-OSCAR: 
 
UBUSI: 
 
 
 
U-OSCAR: 
 
 
UBUSI: 
U-OSCAR: 
 
 
 
UBUSI 

(Athabile.) Uyazi Busi nanje angikholwa bonyana kwamambala 
ngithandana nawe. 
(Athabile.) Kukatelelekile bona ukholwe Oscar ngombana naku 
kwenzekile. Sinawe siyathandana, begodu kumele wazi bona 
angidlali nangithi ngiyakuthanda Oscar, ngikuthanda khulu 
kwamambala. 
(Amphulula ubuso.) Ngendlela engikuthanda ngayo Busi, ngize 
ngirabhela noZimu bona angitlhogomelele wena size sitjhade. 
(Aphulula isandla saka-Oscar.) Sinawe Oscar akukho 
okuzosikhandela bona senze koke esikufisako ngeenhliziyo 
zethu, ngombana nami nginesifiso sokobana ngizithole 
ngitjhadwe nguwe. 
(Amamaza.) Kwangasuthi ithando lethu leli lingahlala 
lingahlangabezani neenqabo neentjhijilo. 
Ngokuhloniphana nangokuthembana kuzokwenzeka lokho 
sithandwa. (Athulathule.) Uyazi sthandwa sinawe ngasuthi 
sesizitjheje thina kwaphela nethando lethu. 
(Ngokungayeleli.) Iye sthandwa, senza kuhle nasitjhejana thina 
sodwa, ngoba ithando ngelabantu ababili. 
Angitjho lokho mina. Eqinisweni nginqophe ekutheni sesilibele 
ngoMlakana. Isivumelwano esasenza naye, ngesokuthi 
sizomsiza ukubuthelela imali yokuthi naye akghone 
ukuzokufunda lapha eyunivesithi njengathi. 
(Atjhuguluke ebusweni.) UMlakana uyindoda, ngalokho 
angakghona ukuzakhela amano wokufumana imali leyo 
ayedwa. 
Awa sthandwa ungakhulumi njalo ngomnganethu. 
(Aziba.) Ungangizwa kumbi ngekulumami sthandwa. 
Enginqophe ukukutjho kukobana ngalesikhathi anathi 
uMlakana, bekunguye osidosa phambili nasikhamba sibawa 
imali kibosomarhwebo. Kghani akusinjalo? 
Iye khona kunjalo. 
 

[Ikhasi 58–59] 

 2.2.1 Tlola iimfiso EZIMBILI u-Oscar azifisako mayelana nethando lakhe 

noBusi. 
  

(2) 
 
 2.2.2 Hlathulula indlela ekufanele ilandelwe ngu-Oscar banoBusi 

nabafuna ithando labo lihlale linganazo iintjhijilo. 
  

(1) 
 
 2.2.3 Rhunyeza isisusa serarano esitholakala etheksthini engehla le. 

Ipendulwakho ayibe liphuzu ELILODWA. 
  

(2) 

 2.2.4 Hlathulula okuhlukileko okuvezwa babelethi bakaBusi mayelana 

nebhudango lakhe lokuragisela phambili ifundwakhe/iimfundo 
zakhe. 

  
 
(2) 

 
 2.2.5 Phendula isitatimende esingenzasi ngo -IYE nofana AWA, bese 

usekela isiqunto osithathako ngephuzu ELILODWA. 
 
UKhabo umumuntu oyithanda khulu imali. 

  
 
 
(2) 

 
 2.2.6 Hlathulula umhlobo werarano esiwuthola etheksthini engehla le. 

Ipendulwakho ayibe liphuzu ELILODWA. 
  

(1) 
 
 2.2.7 Hlathulula umqondo omunyethwe yikulumo kaSello nakathi 

kuMlakana, 'Uyelele bangakumbathisi ijasi'. Ipendulwakho ayibe 
liphuzu ELILODWA. 

  
 
(2) 

 
 2.2.8 Nawuqalisisa isethulo somdlalo lo, ingabe umtloli uphumelele 

ukusethulela sona ngefanelo? Sekela ipendulwakho ngamaphuzu 
AMABILI. 

  
 
(2) 

 
 2.2.9 Nawuqalisisa ummongondaba womdlalo lo ingabe ngisiphi 

isehlakalo esisivezela isitlhori.  
  

(1) 
 
 2.2.10 Tshwaya ngelihlo elibukhali ngokuphumelela komtloli ukusivezela 

ummoya ovangileko emdlalweni lo. Ipendulwakho ayibe maphuzu 
AMABILI. 

  
 
(2) 

 
IMITLOMELO YESIGABA B:  35 

ISIGABA C: IINDABA EZIFITJHANI   
 
Phendula YOKE imibuzo.   
 
UMBUZO 3: PHOSA AMEHLO – NJ Msiza nabanye   
 
3.1 'KUYARARA' – JN Thamana  

 
Fundisisa itheksthi engenzasi uyizwisise bese uphendula imibuzo elandelako. 
 
ITHEKSTHI E 

  

 
Bayenza indaba ubutlharhatlharha. Kusalelwe koSovolo nelanga seliyarhatjha 
phela namhlanje lilanga lokuphumula akekho orhabele esikolweni. UZodwa 
ubonakala athabile ebusweni, imnandi i-BBM nomzwangedwa awusekho 
(ahleke yedwa). Isikhathi sokugijima nenarha le kwangathi angeze asasithola. 
 
Laphela labobamkhulu, iphasi langenelwa mamanzi ngekhaya. Angazi bona 
ngubani owathoma indaba yabomaliledinini le. Namhlanje nawuthi ukhuluma 
nomntwana akakuzwa ngombana ugugudlhele umaliledinini. Lingaphuma 
beliyokutjhinga umuntu angakenzi litho. UZodwa sele aphenduke ikhoboka 
lakamaliledinini, kanti izokuthiwani indaba le? UNaMdzibha unqophe 
ngesikolweni, ukhamba akhuluma ngehliziyo. 
 
Konje yabuyaphi into yabomaliledinini le? Yembethe indawo yoke, akekho 
ongaliliko. Abotitjhere nabo bayithwele ngekatha yomgodla. Bahlathululela 
unina ngabo boke ubudisi abahlangabezana nabo babafundisi. Bamkhumbuza 
nangomthetho olandelwako umfundi nakatholwa aphethe umaliledinini. 
Kunesivumelwano sokuthi uyamukwa umaliledinini bese umbelethi 
azomtjhaphulula ngemali yehlawulo ekupheleni komnyaka. Wabawa 
ukulitjalelwa uZodwa wathembisa bona angeze asabuyelela. 
 
Wabuyelela uZodwa ngemva kwelanga abawe ukulitjalelwa. Esikolweni 
bathumela unina umlayezo othi sebamthethe umaliledinini wakaZodwa 
ngombana watholakala amphethe godu. Azange bekatshwenyeke ngombana 
bekazi bona akukazomthatha isikhathi bonyana athole omunye. Unina 
bekasolo azibuza bona ungenwe yini umntwana lo, kodwana angatholi 
ipendulo. Ambone entambama aphethe omunye umaliledinini. Nakathi 
uyambuza bonyana sekamthethe kuphi umaliledinini amphetheko kodwana 
wamrhudulela amehlo akhange aphendule.  
 

[Ikhasi 56] 

  3.1.1 Tlola ibizo lendawo evezwe esingenisweni sendatjana le.  (1) 
 
 3.1.2 Ngibuphi ubudisi obufanako obuthwelwe babelethi nabotitjhere 

mayelana nabentwana babo abasakhulako. 
  

(2) 
 
 3.1.3 Tlola into EYODWA ehle elethwa yi-BBM epilweni kaZodwa.  (1) 
 
 3.1.4 Tlola bonyana uZodwa uneminyaka emingaki.  (1) 

 3.1.5 Rhunyeza ikambiso esetjenziswa sikolo sakaZodwa lokha umfundi 

nakatholakele aphethe umaliledininakhe. 
  

(2) 
 
  3.1.6 Ingabe isenzo sakaNaMdzibha sokungalandeleli ngokungeneleleko 

indaba yabomaliledinini abahlala baphethwe nguZodwa simveza 
amlingisi onjani? Ipendulwakho ayibe liphuzu ELILODWA. 

  
 
(2) 

 
 3.1.7 Ucabanga bona ngisiphi isizathu esenza bona amapholisa 

ayelelise uNaMdzibha bona ase uZodwa kwadorhodera? 
Ipendulwakho ayibe liphuzu ELILODWA. 

  
 
(2) 

 
 3.1.8 Phendula isitatimende esingenzasi ngoLIQINISO nofana AKUSILO 

IQINISO bese usekela isiqunto osithathako ngephuzu ELILODWA. 
 
Nasiqala iminyaka yobudala bakaZodwa iyamvumela bona 
athandane noNdango ngokuya ngokomThethosisekelo weSewula 
Afrika. 

  
 
 
 
 
(2) 

 
  3.1.9 Ucabanga bona ngiziphi ezinye iinkundla zokuthintana 

ezingakabalwa endatjaneni lapho abantu abatjha bahlangana 
khona kugcine sele kwakheke ubudlelwano bethando. 
Ipendulwakho ayibe liphuzu ELILODWA. 

  
 
 
(1) 

 
 3.1.10 Tshwaya ngesizinda sesikhathi esitholakala endatjaneni le. 

Ipendulwakho ayibe maphuzu AMABILI. 
  

(2) 
 
 3.1.11 Ingabe UYAZWELANA nofana AWUZWELANI noZodwa ngendlela 

esele izinto zimtjhugulukele ngayo uqalise khulukhulu esiphethweni 
sendatjana le? 

  
 
(2) 

3.2 'IINTJHIJILO' – DN Msiza  

 
Fundisisa itheksthi engenzasi uyizwisise bese uphendula imibuzo elandelako. 
 
ITHEKSTHI F 

  

 
Ngelanga elilandelako aphume aphelele ngejinifomu yesikolo njengemhleni 
kodwana angathatha indlela eya esikolweni anqophe esibhedlela esiseduze. 
Uthe nakasahlezi emjejeni esibhedlela, nangu uBadanile umngani kanina 
omhlengi lapho. Athome ukungasahlaliseki agcine ngokuthi aphume 
akhambe. Usaba ukuthi indaba ayiyele esibhedlela izabe ifike kunina nasele 
abona umuntu amaziko nje. 
 
Nakasendleleni aphandlwe maphepha akhambe ananyathiselwe endleleni 
akhangisa ukurhululwa kombungu okumsinya begodu okungasi buhlungu. 
Akhuphe umaliledinini athathe imininingwana. Afike kwabo esele kuphume 
isikolo. Unina azange atjheje bonyana akabuyi esikolweni. 
 
NgoMgqibelo athinte abantu bemikhangiso laba. Baphendule batjho ukuthi 
basebenzela kuphi nokuthi kufuneka malini. Kube mraro, konje uzayithatha 
kuphi imali elingana naleyo. Nakadepha ngemicabango, livele iqhinga lokuthi 
atjele unina ukuthi kunamaforomo wokufaka iimbawo zokufunda amabili elinye 
nelinye kufanele lithunyelwe. Umalume wakhe nonina bahlanganise imali 
efunekako.  
  
KungoSonto uBalise uvuke ngesamarimarima. Izolo utjele unina bonyana 
uzokuvukela esikolweni ayokufunda. Kuthe naliveza ihloko wabe ajame 
endleleni, wakhwela iteksi waya lapho barhulula khona umbungu. Bafike 
bamsize abuyele ekhaya. Umraro uthome endleleni nakaqeda ukwehla 
eteksini. Ezwe aneenhlabi ngendeni nokho watotoba bewayokungena kwabo. 
 
Okurara unina khulu kukuthi akaqedi ukuya endlini encani. Nalitjhingako 
besele athwele amehlo unina. UBalise akasakghoni kuhle ukusikima.  
 

[Ikhasi 73] 

  3.2.1 Tlola umniningwana OWODWA owanikelwa uBalise banikazi 

besikhangiso asibona endleleni. 
  

(1) 
 
 3.2.2 Rhunyeza iqhinga elasetjenziswa nguBalise bona akwazi ukuthola 

imali ebegade itlhogeka ukuphumelelisa lokhu abekafuna 
ukukwenza. 

  
 
(2) 

 
 3.2.3 Tlola amatshwayo AMABILI akhombisa bona uTholulwazi 

unethando lamambala kuBalise. 
  

(2) 
 
 3.2.4 Hlathulula amatshwayo AMABILI asele akhona kuBalise afakazela 

bona unomraro emzimbeni.  
  

(2) 

 3.2.5 Phendula isitatimende esingenzasi ngoLIQINISO nofana AKUSILO 

IQINISO bese usekela isiqunto osithathako ngephuzu ELILODWA 
uqalise kokwenzeka endatjaneni. 
 
Iintjhijilo abantu bengubo abahlangabezana nazo epilweni 
zibangwa babantu bembaji. 

  
 
 
 
 
(2) 
 

  3.2.6 Ucabanga bona ngiyiphi indlela uBalise ebekufanele ayisebenzise 
ukukhandela ukuba sidisi kwakhe? Ipendulwakho ayibe liphuzu 
ELILODWA. 

  
 
(1) 

 
 3.2.7 Ingabe isenzo sakaTholulwazi sokutjela uBalise ngokuba 

nomndeni ngemva kokuzwa bona usidisi sisitjelani ngabantu 
abasebudlelwaneni obuthileko begodu esele banabentwana 
ebudlelwanenobo? Ipendulwakho ayibe liphuzu ELILODWA. 

  
 
 
(2) 

 
 3.2.8 Ucabanga bona ngiziphi izinto ezisivezela bona isingeniso 

sendatjana le sitloleke kuhle? Ipendulwakho ayibe maphuzu 
AMABILI. 

  
 
(2) 

 
  3.2.9 Ngokubona kwakho ngisiphi isehlakalo esisakhela isitlhori 

sendatjana le? Ipendulwakho ayibe liphuzu ELILODWA. 
  

(1) 
 
  3.2.10 Coca ngommoya ovezwa siphetho sendatjana le bewuveze 

nokobana uyolithinta njani ikusasa lakaBalise khulukhulu 
ebudlelwaneni bezethando.  

  
 
(2) 

 
IMITLOMELO YESIGABA C:  35 

ISIGABA D: IINKONDLO   
 
Phendula YOKE imibuzo. 
 
UMBUZO 4: IMILOZANA YOKUDUMISA –M Mtsweni  

  

 
4.1 Fundisisa ikondlo engenzasi uyizwisise bese uphendula imibuzo elandelako.   

 
 ITHEKSTHI G   

 
TJALANI BAFUNDI – JK Mahlangu  
 

  

1 
2 
3 
4 
5 
6 
 
7 
8 
9 
10 
11 
 
12 
13 
14 
15 
16 
 
17 
18 
19 
20 
21 
22 
 
23 
24 
25 
26 
27 
28 

Tjalani bafundi, 
Naso isimu ilinyiwe, 
Ilinywe yalinywa yayerhwa. 
Naso imbewu, 
Nako umsuqwa, 
Nako amanzi. 
 
Tjalani bafundi, 
Ithwasahlobo ngelenu, 
Isewula lisewulile, 
Tjalani zimile, 
Ikhabe libe hlaza tlabha. 
 
Tjalani bafundi, 
Liyeza ihlobo, 
La nizokuthaba nithabile, 
Iinkhuthali zikhombe ngophakathi, 
Amavila liwathi wa! ngehlanakela. 
 
Tjalani bafundi, 
Nibhudungele isimu bhudu! 
Isale irareke iyodwa, 
Nina nivune iinthelo, 
Nisehlele abazali 
Abasele bakhamba baqale emva. 
 
Tjalani bafundi,  
Nikwazi ukujamela ikusasa, 
Nikwazi ukujama nibomma, 
Nikwazi ukujama nibobaba, 
Nikwazi ukujamela iphasi: 
Boke baqale nina. 

 

 
  4.1.1 Tlola imihlobo EMIBILI yevumelwano esetjenziswe yimbongi 

ukusuka emudeni wesi-3 ukuya kewesi-5 wekondlo le. 
  

(2) 
 
 4.1.2 Tlola ubukondlo OBUBILI obutholakala emudeni we-16 ekondlweni 

engehla le. 
  

(2) 

 4.1.3 Dzubhula igama elingathekiswe nelithi, 'fundani' ekondlweni 

engehla le. 
  

(1) 
 
 4.1.4 Rhunyeza izinto imbongi eveza bona sezilungiselwe abafundi 

ukuya ngendima yoku-1 yekondlo engehla le. 
  

(2) 
 
 4.1.5 Hlathulula ngewakho amagama okutjhiwo yimbongi ngomuda 

wama-21 ukuya kewama-22 wekondlo le. Ipendulwakho ayibe 
liphuzu ELILODWA. 

  
 
(2) 

 
  4.1.6 Ucabanga bona umphumela wokufunda ngokuzimisela uzoba yini 

ngokuya ngekondlo engehla le? Ipendulwakho ayibe liphuzu 
ELILODWA. 

  
 
(1) 

 
 4.1.7 Ucabanga bona iphaseli belingaba yindawo enjani nangathana 

woke umuntu bekafundile? Ipendulwakho ayibe liphuzu 
ELILODWA. 

  
 
(2) 

 
 4.1.8 Hlathulula umnqopho wembongi wokusebenzisa ibuyelelomqondo 

emudeni wama-24 ukuya kewama-27 ekondlweni engehla le. 
Ipendulwakho ayibe liphuzu ELILODWA. 

  
 
(2) 

 
  4.1.9 Ngokubona kwakho ingabe uRhulumende weSewula Afrika 

uphumelele ukwenza lokho okumumongondaba wemida yesi-2 
ukuya keyesi–6 yekondlo engehla le. Ipendulwakho ayibe 
maphuzu AMABILI. 

  
 
 
(2) 

 
 4.1.10 Ingabe UYAZWELANA nofana AWUZWELANI nabantu 

abangakafundi esikhathini sanje? Sekela isiqunto osithathako 
ngephuzu ELILODWA. 

  
 
(2) 

4.2 Fundisisa ikondlo engenzasi uyizwisise bese uphendula imibuzo elandelako.   

 
 ITHEKSTHI H   

 
NGIKHUMBULA IKABA YAMI – BD Masango 
 

  

1 
2 
3 
4 
 
5 
6 
7 
8 
 
9 
10 
11 
12 
 
13 
14 
15 
16 
 
17 
18 
19 
20 
 
21 
22 
23 
24 
 
25 
26 
27 
28 
 
29 
30 
31 
32 
 
33 
34 
35 
36 

Ngikhumbula ikaba yami, 
Enarheni yabogogo nabobamkhulu, 
Ngikhumbul' inarha yethabo, 
Ngikhumbul' inarha yekhethu. 
 
 

Namhlanje ngibhodwe mtlhago, 
Enarheni yaboJobere bamambala, 
Ngikhumbul' ibhetjha lami, 
Namhlanje ibhetjha yihlamba. 
 
Enarheni yaboJobere bamambala, 
Amanzi ngiwasela ngemali, 
Ubuthongo bam' imali, 
Enarheni yaboJobere bamambala. 
 
Ngidiniwe ukunukelwa yintuthu, 
Engifakel' amalwele angalapheki 
Engifakel' umzimb' obuhlungu, 
Enarheni enganafundiso. 
 
Ngikhumbul' ikaba yami, 
Nas' intaba emhlophe 
Wakhe wayibonaph' enjalo? 
Litshwayo laboJobere bamambala. 
 
Ayibuye yekhethu ngiphumule, 
Inarha yekhethu yesijeza, 
Inarha yabonomarhanisi nebisi 
Ayibuye inarha yomtsweketlana. 
 
Ngikhumbul' ikaba yami 
Enarheni yamabhetjha namarhabi, 
Lapho ugubudu agom' ubulongwe 
Enarheni yabogogo nabobamkhulu. 
 
Ngikhumbil' ikaba yami. 
Lapho kukhonjwa ngophakathi, 
Lapho ubusuku bupholile, 
Abotsotsi baziwa ngendaba. 
 
Linye lami ilanga. 
Lokuthula noqolo ephasini, 
Lapho kungekho pikiswano, 
Inarha yokuthula yabogogo. 

  4.2.1 Tlola izinto EZIMBILI ezidliwako imbongi ethi izikhumbulile 

ngokuya kwendima yesi-6 yekondlo engehla le. 
  

(2) 
 
 4.2.2 Tlola umphumela OWODWA olethwa yintuthu enukela imbongi 

enarheni ehlala kiyo ukuya ngendima yesi-4 yekondlo engehla le. 
  

(1) 
 
 4.2.3 Dzubhula imida etholakala endimeni yesi-6 eveza okulandelako 

ekondlweni engehla le. 
 
(a) Ivumelawano-phakathi. 
 
(b) I-Enjambemende/isilungelelamuda. 

  
 
 
(1) 
 
(1) 

 
 4.2.4 Tlola imihlobo yeenthombengqondo etholakala emideni yekondlo 

engenzasi. 
 
(a) Namhlanje ngibhodwe mtlhago. 
 
(b) Enarheni yabogogo nabobamkhulu. 

  
 
 
(1) 
 
(1) 

 
 4.2.5 Ucabanga bona ihlathulula ukuthini imida elandelako. Qalisa 

ipendulwakho ngokutjhiwo yikondlo engehla. 
 
(a) Amanzi ngiwasela ngemali. 
 
(b) Abotsotsi baziwa ngendaba. 

  
 
 
(1) 
 
(1) 

 
  4.2.6 Uyini umnqopho wembongi wokusebenzisa ibuyelelo elithi, 

'ngikhumbul' ikaba yami' kanengi ekondlweni engehla le? Sekela 
ipendulwakho ngephuzu ELILODWA. 

  
 
(2) 

 
 4.2.7 Hlathulula isifundo esisethulelwa yimbongi endimeni yesi-4 

yekondlo engehla le. Sekela ipendulwakho ngephuzu ELILODWA. 
  

(2) 
 
 4.2.8 Ngokuyelela ipilo ephilwa njenganje, ucabanga bona imbongi 

nange ingabuyela endaweni eyabelethelwa kiyo le ingafumana 
kusenziwa lokhu ekuveze emudeni wama-26? Sekela 
ipendulwakho ngephuzu ELILODWA. 

  
 
 
(1) 

 
 4.2.9 Tshwaya ngelihlo elibukhali ubujamo obungenza bona abantu 

babhalelwe kubuyela epilweni efunwa yimbongi ekondlweni 
engehla le. Ipendulwakho ayibe maphuzu AMABILI. 

  
 
(2) 

 
  4.2.10 Coca wenabe ngokukhambelana kommongondaba nesihloko 

sekondlo engehla le. Ipendulwakho ayibe liphuzu ELILODWA. 
  

(1) 
 

IMITLOMELO YESIGABA D: 
INANI LOKE: 

 35 
70 

